
Gaular kontrollutval 
SEKOM-sekretariat 
www.sekom.no | post@sekom.no  

Møteinnkalling 
 

Møtedato: 22.09.2015 
Møtestad: Gaular kommunehus, kantina 
Møtetid: Kl. 09:00 
  
Innkalling: Faste medlemar i utvalet 

Forvaltningsrevisor i sak 18 og 19 
Rekneskapsrevisor i sak 20 
Rådmannen i sak 18, 19 og 20 

  
Dersom du ikkje kan møte: Meld frå på e-post:  

o Arnar Helgheim: ah@sekom.no (mobil: 975 81 418) 
Varamedlemar møter etter nærare innkalling. 
 
Sakliste 
 
Sak nr. Sakstittel 

016/15 Godkjenning av innkalling og sakliste 

017/15 Skriv og meldingar 22.9.15 

018/15 Revisjonsrapport: KOSTRA - Rett bemanning i sentraladministrasjonen 

019/15 Innkjøpsfunksjonen i Gaular kommune - oppfølgjing av 
forvaltningsrevisjon 

020/15 Informasjon om oppfølging av presiseringar i revisjonsmeldinga for 2014 
og ROBEK-status 

021/15 Budsjett for kontrollutvalet 2016 

022/15 Oppfølgingsliste 3 - 2015 

023/15 Eventuelt 
                                                                                                                    

 
 
Med helsing 
 
 
Aud Lunde 
Leiar 

SEKOM-sekretariat       

 
 
Saksgang Møtedato Saksnr 
Gaular kontrollutval 22.09.2015 016/15 
                                                                                                

          
                                                                                                                          
Sakshandsamar:      
Arnar Helgheim 

Arkiv:     
FE- 

Arkivsaknr.: 
 15/414 

 
Godkjenning av innkalling og sakliste 
 
Vedlegg: 
Ingen vedlegg i saka. 
 
  
 
Tilråding: 
(Kontrollutvalet gjer endeleg vedtak). 
 
Innkalling og sakliste vert godkjent. 
 
 
 
 
 
 
 



 

SEKOM-sekretariat       

 
 
Saksgang Møtedato Saksnr 
Gaular kontrollutval 22.09.2015 017/15 
                                                                                                
                                                                                                
                                                                                                
                                                                                                

          
                                                                                                                          
Sakshandsamar:      
Arnar Helgheim 

Arkiv:     
FE-033 

Arkivsaknr.: 
 15/416 

 
Skriv og meldingar 22.9.15 
 
Vedlegg: 
 
 
Nr Dok.dato    Tittel Dok.ID 

1 28.05.2015 Årsrapport og årsrekneskap for 2014 for KRYSS Revisjon 15/1090 
2 18.08.2015 Rapport frå tilsyn med kommunens arbeid med oppfølging av meldingar i 

barnevernet 
15/1354 

3 06.07.2015 Gaular kommune - registrering i Robek 15/1519 
4 14.09.2015 Informasjon i samband med val av kontrollutval for perioden 2015 - 2019 15/1498 
 
 
 
 
 
 
 
 
 
Tilråding: 
(Kontrollutvalet gjer endeleg vedtak). 
 
Skriv og meldingar vert tekne til orientering. 
 
 
 
 
 
 
 
 



Fra: Terje Førde 
Sendt: 28. mai 2015 13:07 
Til: Sekom postmottak; Arnar Helgheim; Audhild Ragni Vie Alme 
Emne: Årsrapport og Årsrekenskap for 2014 for KRYSS Revisjon 
Vedlegg: Årsrapport 2014 for KRYSS Revisjon, signert og vedteke 270515.pdf; 

Årsrekneskap KRYSS Revisjon 2014 m noteopplysningar og 
revisjonsberetning.pdf 

 
Hei ! 
Samstyret i KRYSS Revisjon hadde møte i Hyllestad i går, der både 'Årsrapporten for 2014' og 
'Årsrekneskapen for KRYSS Revisjon for 2014' var til handsaming og vart vedtekne slik dei følgjer med 
her.  Eg legg ved desse dokumenta i to separate pdf.filer, i signert stand.   
 
Retningslinjene innad i revisjonssamarbeidet tilseier at desse dokumenta skal oversendast til 
eigarkommunane ved både Kontrollutvala og Kommunestyra/Bystyra. 
Vi tør derfor be om at desse dokumenta vert førelagt Kontrollutvala som orienterings-/referatsak (skriv 
og melding) i dei komande KU-møter for dei 11 respektive eigar-/deltakarkommunar som inngår i vårt 
virke. 
 
Skulle det vere spørsmål til årsrapporten og/eller årsrekneskapen kan De ta kontakt med underteikna 
eller  
Styreleiar Trygve Jacobsen, tlf 57 63 74 09, evt. mobil 41 53 07 30, eller e-post: trygve.jacobsen@sfj.no 
<mailto:trygve.jacobsen@sfj.no> 
 
Med helsing 

KRYSS Revisjon 
Terje Førde 
Dagleg leiar/Revisjonssjef 
Mobil: 99 22 92 27 
E-post: terje.forde@kryssrevisjon.no <mailto:terje.forde@kryssrevisjon.no> 

Fylkesmannen i Sogn og Fjordane 
 

Rapport frå tilsyn med kommunens arbeid med oppfølging 
av meldingar  

i  
Førde kommune  

Førde og Gaular barnevernsteneste  
  
 

 
Adressa til verksemda: Postboks 338, 6802 Førde 
Tidsrom for tilsynet: 04.03.2015 – 29.06.2015 
Kontaktperson i verksemda: Ove Mjåtveit 
 
Samandrag 
Rapporten gjer greie for avvik som vart avdekte innanfor dei reviderte områda. 
Systemrevisjonen gjaldt kommunens arbeid med meldingar og tilbakemelding til 
meldaren. 
 
Tilsynet såg på følgjande undertema: 

 at meldingar til barnevernstenesta vert forsvarleg vurdert 

 at plikta til å gje tilbakemelding til meldaren vert ivareteken på ulike trinn i 
sakshandsaminga 

 
Fylkesmannen avdekte to avvik under systemrevisjonen i Førde kommune. 
 
Avvik 1: 
Kommunen sikrar ikkje forsvarleg vurdering av alle meldingar  
 
Avvik 2: 
Kommunen sikrar ikkje at offentleg meldar får tilbakemelding etter avslutta 
undersøking 
 
Dato: 29.06.2015 
 
 
Line Pedersen Døsen 
revisjonsleiar 

Turid Måseide 
revisor 

1. Innleiing 

Rapporten er utarbeidd etter systemrevisjon ved Førde kommune, Førde og Gaular 
barnevernsteneste i perioden 04.03.2015 – 29.06.2015. Revisjonen går inn som ein 
del av den planlagde tilsynsverksemda hos Fylkesmannen i 2015, og er ein del av eit 
landsomfattande tilsyn, gjennomført etter oppdrag frå Statens Helsetilsyn. 
 
Fylkesmannen fører tilsyn med den kommunale barnevernstenesta med heimel i 
barnevernlova § 2-3 fjerde ledd, og § 2-3 b.  
 
Føremålet med systemrevisjonen er å vurdere om kommunen gjennom sin 
internkontroll tek i vare/sikrar at barnevernstenesta etterlever krava i lovgjevinga. 
Under revisjonen vart følgjande undersøkt: 

 kva tiltak verksemda har for å avdekkje, rette opp og førebyggje brot på 
lovgjevinga innanfor dei temaa tilsynet omfattar 

 om tiltaka vert følgde opp i praksis og om nødvendig korrigerte  

 om tiltaka er gode nok til å sikre at lovgjevinga vert følgd 
 

Ein systemrevisjon vert gjennomført ved dokumentgransking, intervju og andre 
undersøkingar. 
 
Rapporten gjer greie for avvik som er avdekte under revisjonen og gir derfor inga 
fullstendig tilstandsvurdering av det arbeidet kommunen har gjort innanfor dei 
områda som tilsynet omfatta. 
 
Avvik dreier seg om at krav som er gitt i eller i medhald av lov eller forskrift, ikkje er 
oppfylte. 
 

2. Omtale av verksemda - spesielle forhold 

Førde og Gaular barnevernsteneste vart 1. september 2014 ei interkommunal 
teneste, med Førde kommune som vertskommune. Til saman har desse to 
kommunane om lag 15 700 innbyggjarar. Førde og Gaular barnevernsteneste er ei 
av dei største barnevernstenestene i Sogn og Fjordane. Barnevernstenesta ligg 
under eininga helse og barn, saman med helsestasjonen. 
 
Barnevernstenesta har tenesteleiar/barnevernsleiar, fagleiar, 10 
sakshandsamarstillingar, 3,83 tiltaksstillingar og merkantilt personell i 90% stilling.  
 
Førde og Gaular barnevernsteneste har for 2014 rapportert at dei har motteke 162 
meldingar. 
 

3. Gjennomføring 

Systemrevisjonen omfatta følgjande aktivitetar:  
 
Revisjonsvarsel vart sendt ut 04.03.2015. Oversikt over dokument som verksemda 
har sendt over i samband med tilsynet, motteke her 08.04.2015, går fram i kapittel 7,  
dokumentunderlag. 

Opningsmøte vart halde 19.05.2015 
Intervju: 8 personar vart intervjua 
Sluttmøte: vart halde 21.05.2015 
Førebels rapport: vart sendt ut 12.06.2015 
 

4. Kva tilsynet omfatta 
Føremålet med tilsynet er å undersøkje om norske kommunar gjennom sine styringstiltak 
sikrar at meldingar til barnevernstenesta vart følgt opp i samsvar med gjeldande regelverk, jf. 
barnevernlova. 
 
Tilsynet omfattar følgjande tema: 

 at meldingar til barnevernstenesta vert forsvarleg vurdert 

 at plikta til å gje tilbakemelding til meldaren vert ivareteken på ulike steg i 
sakshandsaminga 

 
Barnevernstenesta har eit særskilt ansvar for at omsorgssvikt, åtferds-, sosiale og 
emosjonelle problem vert avdekt så tidleg at barnet ikkje får varige problem. 
Barnevernstenesta skal behandle bekymringsmeldingar straks dei kjem inn, slik at ingen 
meldingar vert liggande ubehandla. Gjennomgangen av meldingar skal vere forsvarleg og 
dei barnevernsfaglege vurderingane skal vere i samsvar med vilkåra i lova, slik at meldingar 
ikkje vert henlagt på feil grunnlag. I løpet av tidsfristen på ei veke skal meldinga vere 
gjennomgått og vurdert, og barnevernet skal ha konkludert med mellombels vedtak i 
akuttsituasjon, undersøking eller henlegging av saka. 
 
Barnevernstenesta skal stadfeste at melding er motteken, jf. § 6-7a. Når meldinga kjem frå 
offentleg myndigheit skal barnevernstenesta også gi informasjon om korleis dei følgjer opp 
saka vidare, om det er opna undersøking eller om meldinga er henlagt. Vidare skal offentleg 
meldar også ha informasjon om konklusjon på undersøkinga. 

 

5. Funn 

Avvik 1: 
Kommunen sikrar ikkje forsvarleg vurdering av alle meldingar  
 
Avvik frå: Barnevernlova § 4-2, jf. § 4-3, internkontrollforskrifta § 4 bokstav b, c, g, h 
 
Observasjonar: 

1. Ved mappegjennomgangen fann vi 5 meldingar som ikkje var registrerte som 
meldingar. 
 

2. Ved intervju har vi fått vite at søknader vert handsama som meldingar. Ved 
mappegjennomgangen såg vi 3 døme på søknader som var henlagt utan 
formelt vedtak om avvising/avslag og informasjon om klagerett. 
 

3. I dei skriftlege rutinane går det fram at barnevernet skal sjekke eige arkiv for 
opplysningar om barnet/familien før konklusjon av meldinga. Ved intervju har 
vi fått vite at historikken vert sjekka før meldingsgjennomgang. 
Mappegjennomgangen viser at barnevernet ikkje systematisk dokumenterer 
om dei har kjennskap til barnet/familien frå tidlegare. Vi har sett  døme på at 
barnevernet har opplysningar som ikkje er brukt. Der det går fram at 

barnevernet har kjennskap til barn/familie, går det ikkje fram kva opplysningar 
som er vurdert relevante for konklusjon av meldinga. 

 
4. Ved intervju har vi fått vite at det ikkje er vanleg å kontakte foreldre for 

avklaring av melding, men mappegjennomgangen viser at det er gjort i 5 
saker.  
 

5. Ved intervju har vi fått vite at barnevernet ikkje henleggjer meldingar med 
alvorleg innhald. Ved mappegjennomgangen har vi sett at barnevernet har 
henlagt slike meldingar utan at det er godt nok dokumentert kva opplysningar 
og vurderingar som ligg til grunn for henlegging. 
 

6. Ved mappegjennomgangen har vi sett døme på at barnevernet har henlagt 

meldingar på grunnlag av meldarens vurdering av barnets omsorgssituasjon, 

utan at barnevernets eigne vurderingar er dokumenterte. 

 
7. Kommunen har skriftleg rutine som seier at dersom meldinga handlar om 

forhold som ikkje ligg under barnevernets ansvarsområde, skal meldinga 

henleggast, eventuelt visast vidare til rett instans. Ved mappegjennomgang 

har vi sett døme på at barnevernet ikkje har vurdert om det er grunnlag for 

tiltak etter barnevernlova i saker der det kan vere aktuelt med hjelp frå andre 

instansar. Ved intervju og mappegjennomgang har vi fått vite at barnevernet 

henleggjer meldingar (avviser søknader) med tilbakemelding til meldaren om 

kva som er rett instans.  

 
8. Ved intervju og dokumentgjennomgang har vi fått vite at det er gjort 

risikovurderingar som viser høg risiko for svikt i meldingshandteringa, mellom 
anna risiko for at meldingar ikkje vert registrerte og vurderte innanfor fristen og 
dårleg faktisk utøving av barnevernsfagleg skjøn ved gjennomgang av 
meldingane. Oppmodinga om å melde avvik gjeld generelt, ikkje for spesielle 
område. Leiinga har ikkje oversikt over svikt på dette området. 
 

9. Ved intervju har vi fått vite at leiinga følgjer med på at barnevernsfaglege 
vurderingar og avgjerder vert dokumenterte, men leiinga fangar ikkje opp 
manglar i vurderingsgrunnlaget eller vurderingane slik at feil vert retta opp og 
tilsvarande feil ikkje skjer igjen 

 
Avvik 2: Kommunen sikrar ikkje at offentleg meldar får tilbakemelding etter 
avslutta undersøking 
 
Avvik frå: Barnevernlova § 6-7a tredje og fjerde ledd, internkontrollforskrifta bokstav 
g, h 
 
Observasjonar: 

1. Ved intervju og dokumentgjennomgang har vi fått vite at kommunen har hatt ei 
risikovurdering på området meldingshandtering, der risikoen for at offentleg 
meldar ikkje får tilbakemelding etter avslutta undersøking er vurdert som 
høg/middels. Ved intervju gjekk det fram at både leiar og sakshandsamarar 
har vore med på risikovurderinga og at rådmannen er informert om risikoen. 



 

Endeleg rapport 
29.06.2015 

 
2. Ved intervju gjekk det fram at det er klart for dei tilsette at det er 

sakshandsamar si oppgåve å gje meldaren tilbakemelding etter avslutta 
undersøking og kva tilbakemeldinga skal innehalde, men tenesta har ikkje 
kontroll med at tilbakemelding vert sendt.  
 

3. Kommunen har system for avviksmelding, men det er ikkje registrert avvik 
som gjeld manglande tilbakemelding til offentleg meldar etter avslutta 
undersøking.  
 

4. Ved mappegjennomgangen kom det fram at meldar får tilbakemelding om det 
er opna undersøking, men offentleg meldar får ikkje alltid tilbakemelding etter 
at undersøkinga er gjennomført, og tilbakemeldinga er ikkje alltid innanfor 
fristen på tre veker. 

 
Kommentar til begge avvika: 
Tenester etter barnevernlova skal vere forsvarlege. Både vurderingar, hypotesar og 
konklusjonar skal vere dokumenterte. Barnevernstenesta må skrive ned det som kan 
ha betyding for vidare utgreiing og eventuelle tiltak. Tenesta treng dokumentasjon for 
å sikre samanheng i arbeidet sitt, og dokumentasjonen gjer det lettare for partane å 
ivareta rettane sine i saka. Det er ikkje eit krav at tenesta skal dokumentere i journal, 
men kravet til god forvaltningsskikk inneber at det skal vere mogleg å sjå i 
saksdokumenta kva faglege vurderingar som ligg til grunn for barnevernstenesta sine 
avgjerder.  
 
I nokre tilfelle mottek barnevernstenesta meldingar som inneheld opplysningar som 
krev rask avklaring og eventuelt akutt inngripen. Barnevernstenesta må difor ha eit 
system som til kvar tid sikrar at det ved mottak av alle bekymringsmeldingar vert gjort 
ei konkret vurdering av alvorsgraden i meldinga, ut frå innhald, barnets alder og 
tenesta sin eventuelle kjennskap til barnet/familien. 
 
Barnevernstenesta skal gje skriftleg tilbakemelding til alle som har sendt 
bekymringsmelding, innan 3 veker etter motteke melding, jf. barnevernlova § 6-7a 
andre ledd. Dette for å styrke tilliten til barnevernstenesta, og fordi barnevernstenesta 
er avhengig av tillit og eit godt samarbeid med andre tenester for å kunne løyse sine 
oppgåver etter barnevernlova. Ved melding frå offentleg meldar eller personar med 
yrkesmessig teieplikt, skal barnevernet i tilbakemeldinga opplyse om det er opna 
undersøking eller om meldinga er henlagt, jf. § 6-7a tredje ledd. Desse meldarane 
skal også få tilbakemelding etter gjennomført undersøking om saka er avslutta eller 
vert følgt opp med tiltak. Barnevernstenesta må vurdere om den offentleg meldaren 
også skal ha informasjon  om kva for tiltak som er iverksette.  
 
Kommunens internkontroll skal sikre at arbeidet i barnevernstenesta er forsvarleg og 
i samsvar med lovkrava. Det er viktig at kommunen i si planlegging, utføring og 
evaluering av barnevernsverksemda er merksam på tilhøve som kan føre til svikt i 
tenestene og aktivt bruker kunnskap om uønskte hendingar i forbetringsarbeidet. 

6. Vurdering av styringssystemet i verksemda 

Forskrift om internkontroll for kommunens oppgåver etter barnevernlova pålegg 
kommunen å sikre og dokumentere at dei etterlever lovkrava, jf. barnevernlova § 2-1 
andre ledd. Internkontrollforskrifta inneheld konkrete krav til styring og leiing. Krava til 
styring og kontroll inneber mellom anna at kommunen skal avklare ansvarsforhold, 
ha nødvendige rutinar og prosedyrar, og sikre at alle tilsette følgjer desse. Vidare 
skal kommunen sikre at dei tilsette har den kompetansen dei treng for å utføre 
oppgåvene sine. 
 
Førde og Gaular barnevernsteneste har skriftlege rutinar for mottak og handsaming 
av meldingar, men rutinane sikrar ikkje at alle meldingar som kjem inn vert 
registrerte, gjennomgått og vurderte. Det kan føre til at søknader frå foreldre og 
meldingar som skal sendast vidare til ein annan instans eller kommune ikkje vert 
fanga opp og handsama på rett måte.  
 
Kommunen har vore klar over at dei ikkje alltid gjev tilbakemelding til offentleg meldar 
etter avslutta undersøking. Dette vil kunne medføre at samarbeidspartar ikkje er 
kjende med  barnevernstenestas konklusjon, om det er sett i verk tiltak, eller om saka 
er lagt bort. Det er spesielt viktig med slik tilbakemelding dersom saka vert lagt bort 
fordi foreldra ikkje ønskjer hjelp, eller dersom det skal setjast i verk tiltak som den 
offentlege meldaren treng å ha kjennskap til i si oppfølging av barnet og familien.  
 
Kommunen har gjort risikovurderingar som mellom anna viser at det er høg risiko for 
svikt i meldingsavklaringa . Det er likevel vanskeleg å sjå kva kommunen har gjort av 
endringstiltak for redusere denne risikoen. Det er viktig å dokumentere kva 
vurderingar som ligg til grunn for ei avgjerd, slik at det i ettertid er mogleg å sjå kva 
faglege vurderingar som er gjort. Dette er spesielt viktig der meldinga vert henlagt, 
sidan terskelen for å opne ei undersøking skal vere låg.  
 
Kommunen har vurdert at det kan vere stor fare for svikt i meldingshandteringa, og at 
konsekvensen ved svikt vil vere stor. Dei tiltaka kommunen har sett i verk for å 
redusere risikoen for svikt på dette området, er endring av dei skriftlege rutinane og 
gjennomgang av rutinane i møte. Leiinga har ikkje sett i verk kontrolltiltak for å 
førebyggje, avdekke og følgje opp svikt på området. Dette syner manglar i arbeidet 
med å korrigere og forbetre område der det er fare for svikt. Konsekvensane av 
denne svikten kan vere at barn ikkje får den hjelpa dei treng til rett tid, og at barn vert 
buande under dårlege omsorgstilhøve.  
 

7. Regelverk 

 FNs barnekonvensjon (barnekonvensjonen) 

 Lov om barnevernstenester (barnevernlova) 

 Lov om behandlingsmåten i forvaltningssaker (forvaltningslova) 

 Forskrift om internkontroll for oppgåvene til kommunen etter barnevernlova 
(internkontrollforskrifta) 

8. Dokumentunderlag 

Dokumentasjon frå verksemda knytt til den daglege drifta og andre viktige forhold 
som vart send over da revisjonen vart førebudd: 

 Organisasjonskart 

 Oversikt over tilsette inndelt i team 

 «Rutinehandbok Barneverntenesta i Førde og Gaular» med følgjande aktuelle 
rutinar: 
- «1.2.A. Organisering av barneverntenesta i Førde kommune» 
- «1.2.B. Intern organisasjonsplan for barneverntenesta i Førde kommune» 
- 1.- 5. Oversikt over ansvarsområda og mynde til dei ulike stillingsheimlane 
- «1.6. Lovverk og regelsamlingar» 
- «1.7. Internkontroll» 
- «Kap. 2. Rutinar for kontakt med barneverntenesta» 
- «Kap. 3. Rutinar for sakshandsaming i barneverntenesta» 
- «3.1. Flytskjema for sakshandsaming» 
- «3.1. Rutinar for mottak av meldingar i barnevernstenesta i Førde 
 kommune» 
- «3.2. Rutinar for undersøking i barnevernssaker» 
- «3.3. Rutinar og ansvar ved akuttsaker» 
- «3.4 Rutinar ved (mistanke om) vald og seksuelle overgrep» 
- «3.11. Rutinar for internkontroll i sakshandsaminga jf. kap 1.7.»  

 
Dokumentasjon som vart gjennomgått under revisjonsbesøket: 

 59 meldingar der 35 har gått til undersøking og 24 var henlagde 

 Risikovurdering av området 

 Revidert rutinehandbok 
 
Korrespondanse mellom verksemda og Fylkesmannen: 

 Varsel om systemrevisjon datert 04.03.2015 

 E-post frå kommunen om oppnemnt kontaktperson 

 Innsendt dokumentasjon datert 08.04.2015 

 Program for tilsynet datert 29.04.2015 

 Telefon og e-post korrespondanse i høve gjennomføringa av tilsynet 
 

9. Deltakarar ved tilsynet 

 

Tabellen under gir ei oversikt over deltakarane på opningsmøte og sluttmøte, og over 
kva personar som vart intervjua. 
 

Namn Funksjon / stilling Opnings-
møte 

Intervju Sluttmøte 

Kurt Even Andersen Kommunalsjef X X  

Ove Mjåtveit Tenesteleiar/Barnevernsleiar X X X 

Oline Grodås Fagleiar X X X 

Mette Skansberg Teamleiar  X X X 

Nina Bjørvik Sakshandsamar X X X 



 

Endeleg rapport 
29.06.2015 

Therese Kleive 
Veimo  

Sakshandsamar (Vikar) X X X 

Linn Marie Sunde Sakshandsamar X  X 

Sonja Smedegård Student X  X 

Caroline Storehaug 
Øren 

Student X  X 

Liv Haugen Merkantil  X  

Lillian Heggestad Merkantil  X  

Bjørn Ove Langlo Psykolog X   

Steffen Ben Jonstad Controller X  X 

 
Frå tilsynsorganet deltok: 
Line Pedersen Døsen (revisjonsleiar) 
Turid Måseide (revisor) 
Gunn Randi Bjørnevoll (revisor) 
 



 
 

 

Hovudkontor  Landbruksavdelinga    E-post: 

Njøsavegen 2, 6863 Leikanger  Fjellvegen 11, 6800 Førde  fmsfpost@fylkesmannen.no 

Telefon: 57 64 30 00  Postboks 14, 6801 Førde  Internett: 

Telefaks: 57 65 33 02  Telefon: 57 64 30 00  www.fylkesmannen.no/sfj 

Org.nr 974 763 907  Telefaks: 57 82 17 77   

 

Sakshandsamar: Marit Lunde Vår dato Vår referanse 
Telefon:  57643005 06.07.2015 2015/2435 - 332 
E-post: fmsfmlu@fylkesmannen.no Dykkar dato Dykkar referanse 
   

 

Gaular kommune   
Vadheimsvegen 15 
6973  Sande i Sunnfjord 
 
 
  

 

Gaular kommune - registrering i Robek 
 
I sak 022/15 gjorde Gaular kommunestyre følgjande vedtak: 
 
Rådmannen gjev slik tilråding til vedtak; 

 Rekneskap og årsmelding for 2014 vert godkjent 

 Underskot på drift og investeringsrekneskap vert å ta opp i budsjettrevisjon 2015 og 
økonomiplan 2016 – 2019. 

 

Kommunen blir etter dette vedtaket registrert i Robek (register for kommunar som er 
underlagt statleg betinga kontroll og godkjenning). 
 
Årsrekneskapen for 2012 til Gaular kommune hadde eit meirforbruk på 1 240 000 kroner. 
Kommunestyret vedtok å dekke inn dette underskotet i 2014. Rekneskapen for 2013 viste eit 
nytt meirforbruk på 2 001 000 kroner, som vart vedteke dekka inn i 2015. Årsrekneskapen 
for 2014 viser eit meirforbruk på 2 312 000 kroner, og kommunen greier ikkje å dekke inn 
meirforbruket frå 2012 etter opphavleg plan. 
 
Kommunelova § 48 nr. 4 fastset at eit meirforbruk i årsrekneskapet som ikkje kan dekkast 
på budsjettet i det året rekneskaper vert lagt fram, skal førast opp til dekning i det 
påfølgjande året. Meirforbruket frå 2012 blir ikkje inndekka i 2014 og kommunen blir derfor 
meldt inn i Robek etter kommunelovas § 60 nr. 1, c. Dette betyr at vedtak om opptak av lån 
eller langsiktige avtalar om leige av bygningar, anlegg og varige driftsmidlar som kan påføre 
kommunen varige utgifter, skal godkjennast av Fylkesmannen. Fylkesmannen skal og føre 
lovlegkontroll med kommunen sine budsjettvedtak. 
 
Akkumulert driftsunderskot per 31.12.2014 er 5 553 000 kroner. Kommunestyret må finne 
inndekking for det akkumulerte underskotet seinast ved revisjon av budsjett 2015 og 
økonomiplan 2016 – 2019.  
 
Skjema for registrering er sendt til Kommunal og regionaldepartementet. På departementet 
sine nettsider ligg det meir utfyllande informasjon om følgjene for ein kommune å vere i 
Robek-registeret, jf. Kommunelova § 60. 
 
 
Med helsing 
 

 
Brevet er godkjent elektronisk og har derfor ikkje underskrift. 

Anne Karin Hamre Marit Lunde 
  rådgjevar 



FYLKESMANNEN I SOGN OG FJORDANE  

  2/2 

 

 

 
 
Kopi pr. e-post: terje.forde@kryssrevisjon.no 
                         postmottak@kryssrevisjon.no 

SEKOM-sekretariat 
www.sekom.no | post@sekom.no  

Kontrollutvalssekretariat for 15 kommunar i Nordfjord, Sunnfjord og Ytre Sogn: 
Gaular, Bremanger, Eid, Fjaler, Flora, Førde, Gaular, Gloppen, Gulen, Hornindal, Hyllestad, Jølster, Naustdal, Solund og Stryn 
 

Postadresse: Hafstadvegen 42, 6800 Førde Besøksadresse: Førde rådhus, 3. etasje Org.nr: 987 631 554 Bankkonto: 3705.08.32571 
 
 
    
 

 
      
    
 

Gaular kommune 
v/ ordførar og rådmann 

 

 
 Dato:  14.09.2015 
 Vår referanse:  15/1498 
 Arkiv: FE-033 

Informasjon i samband med val av kontrollutval for perioden 2015 - 2019 
 
I samband kommunevalet vil SEKOM-sekretariat kome med informasjon og nokre tilrådingar 
for val av nytt kontrollutval i kommunen. 
 
Val av kontrollutval 
Kontrollutvalet er eit lovfesta utval som skal veljast i konstituerande 
kommunestyremøte etter val av formannskap jfr. kommunelova § 17 punkt 2. 
Minst eitt av medlemane i kontrollutvalet skal vere medlem i kommunestyret. 
SEKOM-sekretariat ser det som ein fordel at leiar i kontrollutvalet er medlem i 
kommunestyret. 
 
Gaular kontrollutval har 5 medlemar, og 5 varamedlemar i nummerert felles liste.  
Gaular kontrollutval bør halde fast på felles varaliste, då dette gjer utvalet mindre 
sårbart ved forfall enn ved personlege varamedlemer. 
 
Sjå meir om val av kontrollutval i vedlagde informasjon frå FKT og NKRF. 
 
Opplæring  
SEKOM-sekretariat meiner at det er viktig at kontrollutvalet får delta på 
folkevaldopplæringa i kommunen, og det kan gje godt grunnlag for samhandling 
mellom kommunestyret og kontrollutvalet. 
 
Nettbrett 
Gaular kontrollutval har fått tildelt nettbrett, og vi ser det som naturleg at det nye 
kontrollutvalet overtek nettbretta, og at dei vert gitt opplæring på lik line med andre 
folkevalde i kommunen.   
 
Ordføraren sin møterett 
Ordføraren har møte- og talerett i kontrollutvalet jfr. kommunelova § 9 nr. 4.  Det 
kan vere nyttig at ordførar og kontrollutvalet tidleg i perioden klargjer kva 
forventningar ein har til ordføraren si deltaking på kontrollutvalsmøta, og korleis dei 
kan utveksle informasjon og oppdatere kvarandre på aktuelle saker. 
 
Presentasjon av SEKOM-sekretariat 

http://www.sekom.no/
mailto:post@sekom.no


Vår referanse: 15/1498 

SEKOM-sekretariat vil gjerne få høve til å komme på eit kommunestyremøte og 
presentere selskapet og utvalsfunksjonen, då vi trur det kan vere nyttig informasjon. 
Vi ser føre oss at det kan bli våren 2016, og vil ta nærare kontakt med ordførar og 
rådmann for å avtale tid. 
 
SEKOM-sekretariat viser elles til reglement for Gaular kontrollutval vedteke av 
kommunestyret 5.3.2015 i sak 12/15. De finn også informasjon på vår heimeside 
www.sekom.no  
 
Lukke til med val av kontrollutval for perioden 2015-2019. 
 

 
 
 
 
 
 
 
Med  helsing 
 
 
Arnar Helgheim 
Dagleg leiar 
Tlf 57 61 27 84 / 975 81 418 
ah@sekom.no 
 
 
 
 
 
 
Vedlegg: 
Brev frå FKT og NKRF om val av kontrollutval 
 

 

http://www.sekom.no/


SEKOM-sekretariat 

Saksgang Møtedato Saksnr 
Gaular kontrollutval 22.09.2015 018/15 

Sakshandsamar:     
Arnar Helgheim 

Arkiv:     
FE-217, Komnr-1430 

Arkivsaknr.: 
 14/307 

Revisjonsrapport: KOSTRA - Rett bemanning i sentraladministrasjonen 

Vedlegg: 

Dok.dato Tittel Dok.ID 
27.05.2015 Revisjonsrapport - KOSTRA - rett bemanning i sentraladministrasjonen 2603 
                                                                         

Tilråding frå SEKOM-sekretariat: 
(Saka går vidare til kommunestyret). 

Revisjonsrapport om «KOSTRA – rett bemanning i sentraladministrasjonen», vert teken til 
orientering. Innhaldet i rapporten vert teke med i framtidig budsjett- og økonomiplanarbeid. 

...

Saksutgreiing: 

Sekretariatet viser til den vedlagde rapporten. Vi syner også til gjennomgang ved 
forvaltningsrevisor på førre møte (28.5.). 

Som det går fram, er rapporten fristilt frå standard for forvaltningsrevisjon. Dette er i tråd 
med tinginga frå kontrollutvalet. Forord i rapporten: 

Nokre klipp frå revisor sine vurderingar: 
 
Side 10: 
 

 
 
Siste avsnitt i rapporten (side 11): 
 

 
 
Sekretariatet viser til at rapporten ikkje viser klare funn, og rår til at den vert teken til 
orientering. Vi meiner også det er naturleg at innhaldet i rapporten vert teke med som ein 
del av grunnlagsmaterialet i kommunen sitt budsjett- og økonomiplanarbeid. 
 
Ut frå dette, er sekretariatet si tilråding at rapporten vert sendt over til kommunestyret med 
følgjande tilråding: 
 

Revisjonsrapport om «KOSTRA – rett bemanning i sentraladministrasjonen», vert 
teken til orientering. Innhaldet i rapporten vert teke med i framtidig budsjett- og 
økonomiplanarbeid. 

 
 
 

























SEKOM-sekretariat 

Saksgang Møtedato Saksnr 
Gaular kontrollutval 22.09.2015 019/15 

Sakshandsamar:     
Arnar Helgheim 

Arkiv:     
FE-217, Komnr-1430 

Arkivsaknr.: 
 14/178 

Innkjøpsfunksjonen i Gaular kommune - oppfølgjing av forvaltningsrevisjon 

Vedlegg: 

Dok.dato Tittel Dok.ID 
18.08.2014 Innkjøpsfunksjonen i Gaular kommune - rapport frå forvaltningsrevisjon 295 
                                                                         

Tilråding frå SEKOM-sekretariat: 
(Kontrollutvalet gjer endeleg vedtak). 

Informasjonen vert teken til orientering. 

...

Saksutgreiing: 

Vi viser til forvaltningsrevisjon om innkjøpsfunksjonen som vart handsama den 16.9.14. 
Kontrollutvalet si tilråding vart vedteken av kommunestyret den 30.9.14. I punkt 3, er 
førsetnaden at rådmannen orienterer kontrollutvalet før utgangen av første halvår 2015 om 
oppfølginga. Rådmannen vert kalla inn for å informere. 

SEKOM-sekretariat 

Saksgang Møtedato Saksnr 
Gaular kontrollutval 16.09.2014 018/14 

Sakshandsamar:     
Arnar Helgheim 

Arkiv:     
FE-217, Komnr-1430 

Arkivsaknr.: 
 14/178 

Innkjøpsfunksjonen i Gaular kommune - rapport frå forvaltningsrevisjon 

Vedlegg: 

Dok.dato Tittel Dok.ID 
05.09.2014 Oversending av forvaltningsrevisjonsprosjekt: Innkjøpsfunksjonen - Gaular 

kommune 
388 

05.09.2014 endeleg versjon forvrevprosjekt Innkjøpsfunksjonen Gaular kommune.pdf 389 
                                                                         

Tilråding: 
(Kontrollutvalet tilrår til kommunestyret). 

1. Rapport frå forvaltningsrevisjonen Innkjøpsfunksjonen – Gaular kommune datert
5.9.14 vert teken til orientering. 

2. Rådmannen får i oppdrag å følgje opp funna i rapporten med spesiell vekt på
tilrådingane på side 7, 10 og 14.

3. Rådmannen orienterer kontrollutvalet før utgangen av første halvår 2015 om
arbeidet med oppfølging av funn og tilrådingar.

Handsaming i Gaular kontrollutval 16.09.2014: 

Forvaltningsrevisor Charles Litsheim gjekk gjennom rapporten. Rådmann Helge Følid 
orienterte om innkjøpsarbeid i Gaular kommune og svarte på spørsmål.  

Samrøystes som tilrådinga. 

GAU-018/14 Vedtak: 

1. Rapport frå forvaltningsrevisjonen Innkjøpsfunksjonen – Gaular kommune datert
5.9.14 vert teken til orientering.

2. Rådmannen får i oppdrag å følgje opp funna i rapporten med spesiell vekt på
tilrådingane på side 7, 10 og 14.

Vedlegg til KU-sak 19/15

3. Rådmannen orienterer kontrollutvalet før utgangen av første halvår 2015 om 

arbeidet med oppfølging av funn og tilrådingar. 
 
... 
... 
 
 
 
Saksutgreiing: 
 
Sekretariatet viser til den vedlagde rapporten frå forvaltningsrevisjonsprosjekt som er datert 
5.9.14. I rapporten, kjem KRYSS-Revisjon med fleire konklusjonar og tilråding til forbetringar i 
kommunen sitt innnkjøpsarbeid. 
 
Bakgrunn for prosjektet 
Frå Overordna analyse om bakgrunn for tinginga: 
Side 15/16: 

 
 

 
 
Side 17: 

 
 
Funn og tilrådingar 
Sekretariatet vurderer det slik at funna i rapporten peikar på klare forbetringsområde som 
bør følgjast opp. 
 
Tilrådingar frå KRYSS Revisjon i rapporten: 
 
Side 7: 

 
 
Side 10: 

Side 14: 

 
 
Kontrollutvalet og særleg revisor bør vere varsame med å legge detaljerte løysingar. Dette 
kan i så fall vere problematisk då utvalet (og revisor) i neste omgang også skal kontrollere dei 
nye løysingane. 
 
SEKOM-sekretariat rår til at kontrollutvalet sitt framlegg til kommunestyret vert laga i fleire 
punkt. Første eit punkt om at ein tek rapporten til orientering. Vidare at rådmannen får i 
oppdrag å følgje opp funna og rapportere tiltak til kontrollutvalet i løpet av første halvår 
2015. 
 



 

SEKOM-sekretariat       

 
 
Saksgang Møtedato Saksnr 
Gaular kontrollutval 22.09.2015 020/15 
                                                                                                
                                                                                                
                                                                                                

          
                                                                                                                          
Sakshandsamar:      
Arnar Helgheim 

Arkiv:     
FE-210, Komnr-1430 

Arkivsaknr.: 
 15/54 

 
 
Informasjon om oppfølging av presiseringar i revisjonsmeldinga for 2014 og 
ROBEK-status 
 
Vedlegg: 
 
Dok.dato Tittel Dok.ID 
21.05.2015 Revisjonsmelding 2014 - Gaular kommune 2568 
29.05.2015 Uttale til rekneskap 2014 - underskriven 2669 
                                                                         
                                                                         

 
  
 
Tilråding frå SEKOM-sekretariat: 
(Kontrollutvalet gjer endeleg vedtak). 
 
Informasjonen vert teken til orientering. 
...
 
 
Saksutgreiing: 
 
Sekretariatet viser til revisjonsmeldinga frå KRYSS Revisjon og kontrollutvalet sin uttale til 
rekneskapen for 2014. Det var fleire presiseringar i revisor si melding og kontrollutvalet 
peika særskild på desse i sin uttale. Rådmannen vert kalla inn for å informere om kva som 
vert gjort for å følgje opp desse presiseringane.  
 
Det er også ønskjeleg at rådmannen informerer om kva konsekvensar det blir av at Gaular 
kommune er på ROBEK-lista. Brev frå Fylkesmannen er teke med under skriv og meldingar. 
 
 









 

SEKOM-sekretariat       

 
 
Saksgang Møtedato Saksnr 
Gaular kontrollutval 22.09.2015 021/15 
                                                                                                
                                                                                                

          
                                                                                                                          
Sakshandsamar:      
Arnar Helgheim 

Arkiv:     
FE-151 

Arkivsaknr.: 
 15/385 

 
 
Budsjett for kontrollutvalet 2016 
 
Vedlegg: 
 
 
  
 
Tilråding frå SEKOM-sekretariat: 
(Saka går vidare til kommunestyret). 
 
Kontrollutvalet tilrår følgjande budsjett for drift av kontrollutvalet i 2016: 

Konto Tekst B2014 KU B2015 
10800 Godtgjersle folkevalde              45 000              25 000  
10801 Godtgjersle leiar råd/utval               20 000  
10990 Arbeidsgjevaravgift                4 000                 4 000  
11200 Diverse                2 000                 2 000  
11500 Opplæring/kurs/seminar              10 000              20 000  
11600 Skyss- og diett                2 500                 2 500  
11651 Telefongodtgjersle                2 000                 2 000  
11959 Kontingentar                1 500                 1 500  

  Netto              67 000              77 000  
 
...
 
 
Saksutgreiing: 
 
Etter forskrift om kontrollutval i kommunar og fylkeskommunar §18, har kontrollutvalet ansvar for at det vert 
utarbeidd budsjett for kontroll- og tilsynsarbeidet i kommunen. Eit forslag til budsjettråme skal følgje 
formannskapet si innstilling til kommunestyret.  
 
Gaular kommune er med i interkommunale samarbeid når det gjeld revisjon og sekretariattenester gjennom 
høvesvis KRYSS-revisjon og SEKOM-sekretariat. Begge desse selskapa er organiserte etter §27 i kommunelova, 
og begge selskapa har teke inn i vedtektene sine at det er styret i selskapet som vedtek budsjettet, og at 
budsjettet skal sendast til kommunane innan 1. november året før budsjettåret. Det er difor berre budsjett for 
drift av kontrollutvalet som vert handsama av kontrollutvalet. 

I  drift av kontrollutvalet, høyrer følgjande kostnader naturleg inn: 
 

• Skyss- og diettgodtgjersle 
• Møtegodtgjersle/ tapt arbeidsforteneste 
• Arbeidsgjevaravgift 
• Opplæring/kurs/seminar 
• Inventar/utstyr 
• Kontingentar 

 
SEKOM-sekretariat har føreslege auke i budsjettposten opplæring  for 2016 i samband med oppstart for det 
nye utvalet. Vi reknar med at dei vert ei fylkessamling i januar 2016 for heile kontrollutvalet, slik som for 4 år 
sidan. I tillegg er det naturleg at leiar eller andre i utvalet deltek på den årlege fagkonferansen til Forum for 
Kontroll og tilsyn.  
 
Sekretariatet reknar med at ordninga med nettbrett vert vidareført og at dette vert kjøpt inn og starta opp 
hausten 2015 på lik linje med andre folkevalde organ i kommunen.  
 
 
 
 



 

SEKOM-sekretariat       

 
 
Saksgang Møtedato Saksnr 
Gaular kontrollutval 22.09.2015 022/15 
                                                                                                
                                                                                                

          
                                                                                                                            
Sakshandsamar:      
Arnar Helgheim 

Arkiv:     
FE-040, Komnr-1430 

Arkivsaknr.: 
 14/345 

 
 
Oppfølgingsliste 3 - 2015 
 
Vedlegg: 
 
  
 
Tilråding: 
(Kontrollutvalet gjer endeleg vedtak). 
 
Kontrollutvalet tar gjennomgangen av oppfølgingslista til orientering. 
 
 
 
Saksutgreiing: 
Status over saker som er handsama i kontrollutvalet og som utvalet skal følgje opp eller 
sjekke ut seinare. 
 
Sak Dato Status 
Kontrollutvalsarbeid – 
tiltak 
(08/09) 

16.02.09 16.02.09: Vedtak KU vil innføre tiltak. 
18.02.09 s. brev til adm om tiltak 
Informasjon frå einingane. 
Tertialrapportar 
Tilsynsrapportar frå fylkesmannen. 
Informasjon frå revisor 
Kvalitetsrapportar etter kontroll av revisor. 

Forvaltningsrevisjon: 
Innkjøpsfunksjonen 

16.9.14 KU 18/14: Rapporten vart lagt fram og kontrollutvalet sender 
den over til kommunestyret med tilråding: 

1. Rapport frå forvaltningsrevisjonen 
Innkjøpsfunksjonen – Gaular kommune datert 5.9.14 
vert teken til orientering. 

2. Rådmannen får i oppdrag å følgje opp funna i 
rapporten med spesiell vekt på tilrådingane på side 7, 
10 og 14. 

3. Rådmannen orienterer kontrollutvalet før utgangen 
av første halvår 2015 om arbeidet med oppfølging av 
funn og tilrådingar. 

 
Kommunestyret, 30.9.14 (37/14): 
Kontrollutvalet si tilråding vart samrøystes vedteken. 
 
Informasjonssak på sakskartet til møte den 22.9.15 jf pkt 3. 

Orientering om 
prosedyrar for deltid. 
«Det store heiltidsvalet»  

04.02.13 04.02.13 Vedtak KU -  
- Kontrollutvalet tek orienteringa til vitande. 
- For oppfølging ber kontrollutvalet om opplysningar om 

tilsette som ønskjer utvida stillingar, og om arbeid med 
bruk av alternative arbeidstidsordningar. 

05.02.13 e-post til Gaular kommune. 
16.09.14 Orientering i KU-sak 21/14 ved kontor- og 
personalsjef Dag Ripe: Prosjektplan for «Det store 
heiltidsvalet» vart delt ut. 
05.02.15, KU-sak 07/15 (Oppfølgingsliste) 
Rådmannen vert kalla inn for å informere om prosjektet «Det 
store heiltidsvalet».  
 

KOSTRA – Rett 
bemanning i 
sentraladministrasjonen 
(Forvaltningsrevisjon) 

16.9.14 16.9.14 Vedtak i KU om tinging. 
28.11.14: Vedtak om prosjektplan i KU-sak 27/14: 
Prosjektplan for revisjonsrapport om KOSTRA – Rett 
bemanning i sentraladministrasjonen datert 17.11.14, vert 
godkjent. 
02.12.14: Vedtak om prosjektplan sendt til KRYSS Revisjon 
28.05.15: Rapporten var utsendt dagen før 
kontrollutvalsmøtet. Forvaltningsrevisor gjekk gjennom 
rapporten.  
Saka vert teken opp til formell handsaming i neste møte 
(22.9.15) 
Saka er sett på sakskartet til møte den 22.9.15. 

Nynorsk som 
administrasjonsmål 

28.11.14 28.11.14 Vedtak i KU-sak 26/14: 
Kontrollutvalet takkar rådmannen for svar på spørsmål om 
nynorsk som administrasjonsmål. Kontrollutvalet ser det som 
viktig at kommunen følgjer opp nynorsk administrasjonsmål i 
heile den kommunale forvaltninga. Godt og tydeleg språk er 
avgjerande for kommunikasjonen både internt i kommunen og 
ut til innbyggarane.  
 
Vi er kjende med at ein del kommunar har språkansvarlege i 
kvar avdeling. Gaular er med i LNK som har gratis kurs i 
nynorsk språk og dokumentlære, utvikla av Jan Olav Fretland 
ved Høgskulen i Sogn og Fjordane. Det er fleire autoriserte 
kurshaldarar som kan stå føre dette. Kontrollutvalet oppmodar 
om at Gaular i 2015 tilbyr dette kurset til sine tilsette som har 
ansvar for kommunikasjon. 
02.12.2014: Uttalen sendt til kommunestyret og rådmannen. 
05.03.2015: Referert i kommunestyret. 

Reglement for 
kontrollutvalet med 
reglement for høyring 

28.11.14 
05.02.15 

28.11.14 Vedtak i KU-sak 28/14 Reglement for kontrollutvalet: 
Kontrollutvalet ber sekretariatet legge fram sak til neste møte 
med reglement for kontrollutvalet og reglement for høyring i 
same sak. Utvalet ønskjer framlegg til ein paragraf om 
teieplikt. 
 
05.02.15 Vedtak i KU-sak 04/15: 

1. Framlegg til reglement for kontrollutvalet datert 
27.1.15, vert vedteke. 

2. Framlegg til reglement for høyringar i kontrollutvalet 
datert 27.1.15, vert vedteke. 

05.03.15 Kontrollutvalet si tilråding vart vedteken av 
kommunestyret. 

Møteplan  28.11.14 Frå handsaming av sak 31/14 Eventuelt 
Første møte i 2015: Torsdag 5. februar. 
 
05.02.15 KU-sak 06/15 - Møteplan 
Møteplan for 2015 vert godkjent med følgjande møtedatoar: 
5. februar 
28. mai (kl 15.30) 
22. september 
3. desember 

Rekneskap 2014  28.05.15, sak 11/15: 
Uttale til rekneskapen vart vedteken. 
19.06.15: Rekneskapen vedteken av kommunestyret. 

Overordna analyse  28.05.15, sak 12/15: 
Tinga overordna analyse frå KRYSS Revisjon. 
 

Eigarskapskontroll  28.05.15, sak 13/15: 
Vedtak:  

Kontrollutvalet tingar selskapskontroll i form av 
eigarskapskontroll frå KRYSS Revisjon. 
1. Har kommunen eigarskapsstrategi eller liknande 
som formulert dokument? 
2. Har kommunen rutinar som fungerer med 
oppfølging av eigarskapen i tråd med vedteken 
strategi? 

 



 

SEKOM-sekretariat       

 
 
Saksgang Møtedato Saksnr 
Gaular kontrollutval 22.09.2015 023/15 
                                                                                                

          
                                                                                                                          
Sakshandsamar:      
Arnar Helgheim 

Arkiv:     
FE- 

Arkivsaknr.: 
 15/415 

 
Eventuelt 
 
Vedlegg: 
Ingen vedlegg i saka. 
 
  
 
Tilråding: 
(Kontrollutvalet gjer endeleg vedtak). 

